
ᐃᖃᓗᐃᑦ, ᓄᓇᕗᑦ (ᔪᓚᐃ 04, 2000) – 13-ᒋᓕᕐᑕᖓᓐᓂᒃ ᐃᓕᓐᐊᕐᑐᓕᕆᓂᕐᒧᑦ ᓯᕗᓐᓂᐅᕐᓂᖅ 
ᑲᑎᒪᔪᑕᐅᓂᐊᕐᑐᖅ ᐅᑉᓗᒥ ᐱᒋᐊᕐᓂᐊᕐᑐᖅ ᐃᖃᓗᒃᓂ.  
 
ᐊᒥᓲᓂᕐᓴᐅᔪᑦ 50-ᓂᒃ ᓄᓇᕗᒥᖔᕐᓯᒪᔪᑦ ᐊᒻᒪ ᓄᓇᓯᐊᒥᒃ ᐃᓚᐅᕗᑦ ᑖᓱᒥᖓ ᑲᑎᒪᐅᑕᐅᓂᐊᕐᑐᒥᒃ, 
ᑕᒪᓐᓇ ᐃᓕᓴᐃᔨᑦ ᐊᖏᔪᖅᑳᖏᓐᓄᑦ ᑲᑎᒪᐅᑕᐅᓲᖑᕙᓚᐅᕐᑐᖅ. ᒪᕈᐃᓕᖓᓗᓂ ᐋᖅᑭᓯᒪᓂᐊᕐᑐᖅ 
ᓇᓗᓇᐃᒃᑯᑕᖃᕐᑐᓄᑦ ᐃᓕᓴᕐᕕᒃᒥ ᐊᖏᔪᖅᑳᖑᔪᓄᑦ ᓄᓇᕗᒥ ᐊᒻᒪᓗ ᓄᓇᓯᐊᕐᒥ, ᑭᓯᐊᓂ ᐅᒃᑯᐃᖔᕆᕗᖅ 
ᐃᓕᓴᐃᔨᓄᑦ ᐃᓕᓯᒋᐊᑲᓐᓂᕈᒪᔪᓄᑦ ᑕᒪᑐᒧᖓ. ᐱᓚᐅᖃᑕᓚᐅᕐᑐᑦ ᑕᒪᑐᒧᖓ ᐃᓕᓴᐃᔩᑦ ᐊᑦᓚᐃᑦ 
ᓄᓇᖏᓐᓂᒃ ᐃᓕᓴᕐᕕᒃᓂᒃ ᐊᓐᓂᐅᕆᐅᒥ, ᒫᓂᑑᐸᒥ ᐊᒻᒪ ᐳᕆᑎᓯ ᑲᓚᒻᐱᐊᒥᒃ. 
 
“ᖁᕕᐊᓱᒃᐳᒍᑦ ᑐᙵᓱᒃᑎᑦᑎᔨᐅᓂᐊᕐᕋᑦᑕ 2000 ᐃᓕᓐᓂᐊᕐᓂᕐᒧᑦ ᓯᕗᓐᓂᐅᕐᑐᓂᒃ,” ᓄᓇᕗᑦ ᒥᓂᔅᑕᖓ 
ᐃᓕᓐᓂᐊᕐᑐᓕᕆᓂᕐᒧᑦ ᔭᐃᒥᓯ ᐊᕐᕚᓗᒃ ᐅᖃᓚᐅᕐᑐᖅ. “ᑖᓐᓇ ᐊᐅᓚᓯᐊᕐᓂᕐᒧᑦ ᐃᖏᕋᔪᑕᐅᓂᐊᕐᑐᖅ ᐊᒻᒪ 
ᖃᐅᔨᒪᒃᑲᐃᓯᐊᕐᓂᕐᒧᑦ ᐋᖅᑭᒃᑕᐅᓯᒪᓗᓂ ᐅᑭᐅᖅᑕᕐᑐᒥᐅᑕᐅᔪᓄᑦ ᐃᓄᑦᓗ ᓄᓇᖏᓐᓂᒥᐅᑕᐅᔪᓄᑦ”. 
 
ᑖᓐᓇ ᐋᖅᑭᒃᓱᕐᑕᐅᓂᐊᕐᑐᖅ ᖃᓄᖅ ᐃᓕᓴᐃᖃᑕᕐᓂᕐᒧᑦ ᐊᒥᓲᑎᓗᒋᑦ ᐃᓕᓐᓂᐊᕐᑎᑕᐃᑦ 
ᐃᑭᑦᑑᑎᑦᓗᒋᑦᓘᓃᑦ, ᐊᑕᐅᓯᐅᑎᑦᓗᒋᑦᓘᓃᑦ ᐃᓕᓴᐃᖃᑕᕐᕈᓇᕐᓂᕐᒧᑦ ᐊᔪᕿᖅᑐᕐᑕᐅᓂᐊᕐᑐᑦ 
ᐃᓕᓐᓂᐊᕐᑎᑦᓯᓂᕐᒥᑦ. ᐃᓚᐅᓯᐊᕐᕆᐊᖃᕐᑐᑦ ᑖᒃᑯᐊ ᐊᒻᒪᓗ ᓯᕗᓕᕐᑎᐅᓯᐊᕐᓗᑎᒃ ᐃᓕᓴᐃᖃᑕᕐᑐᓕᕆᓂᕐᒧᑦ 
ᐃᓕᓐᓂᐊᖃᑕᐅᓂᐊᕐᑐᑦ, ᐃᒃᓯᕙᐅᑕᐅᖃᑕᕈᓇᕐᓂᕐᒥᒃ ᑲᑎᒪᔪᖃᕐᑎᓗᒍ ᐊᒻᒪᓗ ᐅᖃᓕᒪᔪᓐᓇᕐᓯᐊᕐᓂᕐᒥ 
ᓵᖏᓐᓂ ᐊᒥᓱᑦ. ᑕᐃᑯᐊ ᐃᓚᐅᖃᑕᓚᐅᕐᓯᒪᔪᑦ ᐅᖃᐅᓯᖃᕐᓯᒪᔪᑦ ᑕᒪᓐᓇ ᐊᑑᑎᖃᒻᒪᕆᒃᓂᕋᓱᓂᑦᔪᒃ 
ᑲᑐᔨᓯᐊᕐᓗᑎᒃ ᖃᓄᖅᓗ ᐊᑦᔨᒌᒃᑐᒥᒃ ᐃᓕᑦᓯᕙᓕᐊᔪᓐᓇᕐᓂᕐᒥᒃ  ᐃᓕᑕᒥᓂᒃᓗ ᐃᓕᓴᐃᔨᐅᖃᑎᒥᓄᑦ 
ᖁᒥᐅᑎᖃᓯᐊᕐᕈᓇᕐᓗᑎᒃ ᐊᐅᓚᑦᑎᔨᐅᔪᓄᑦᓗ ᐃᓕᓐᓂᐊᕐᕕᒃᓂ ᐃᓕᓐᓂᐊᕐᑐᓕᕆᓂᐅᑉ ᒥᒃᓵᓄᑦ 
ᐱᑦᔪᑎᖃᕐᑐᓂᒃ.  
 
“ᑕᒪᓐᓇ ᐃᓕᓐᐊᕐᓂᕐᒧᑦ ᓯᕗᓐᓂᐅᕐᓂᖅ ᐊᑐᕐᑕᐅᓂᐊᕐᑐᖅ ᐃᑲᔪᕐᓂᐊᕐᐳᖅ ᐋᖅᑭᓱᐃᕙᓕᐊᓂᐊᕐᑐᓂᒃ 
ᐊᐅᓚᑕᐅᓂᖏᓐᓄᑦ ᐃᓕᓴᕐᕖᑦ ᐱᔪᓐᓇᕐᓯᕙᓕᐊᓯᐊᖁᑉᓗᖏᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓕᓐᓂᐊᕐᑏᑦ 
ᓱᑲᔪᒻᒪᕆᒃᒥᒃ ᐊᐅᓚᑉᐸᓕᐊᔪᒥᒃ ᐃᓕᓐᓂᐊᕐᑐᓕᕆᓂᕐᒥᒃ,” ᐅᖃᓚᐅᕐᑐᖅ ᓄᓇᓯᐊᒥ ᐃᓕᓐᓂᐊᕐᓂᕐᒧᑦ 
ᐃᓕᖁᓯᓕᕆᓂᕐᒧᑦᓗ ᐃᖅᑲᓇᐃᔮᒃᓴᓕᕆᓂᕐᒧᑦᓗ ᒥᓂᔅᑕᐅᔪᖅ, ᔭᐃᒃ ᐆᑎᔅ ᐅᖃᓚᐅᕐᑐᖅ. “ᐅᑭᐅᖅᑕᕐᑐᒥ 
ᐃᓕᓐᓂᐊᕐᕖᑦ ᐊᑦᔨᒋᔭᐅᖏᑦᑐᓂᒃ ᐅᓇᒥᓇᕐᑐᓂᒃ ᐊᑐᕈᒥᓇᕐᑐᒥᒃ ᐱᑕᖃᕐᐸᑦᓕᐊᓕᕐᑎᓗᒋᑦ. ᑕᒪᒃᑯᐊ 
ᐃᓕᓐᓂᐊᕐᑐᓕᕆᓂᕐᒧᑦ ᓯᕗᓕᕐᑎᐅᔪᑦ ᐃᓕᖓᓯᐊᕐᕆᐊᖃᕐᓂᐊᕐᒪᑕ ᐃᖕᒥᓂᒃ ᓇᓗᖁᑎᔪᓐᓇᐃᕐᓗᑎᒃ 
ᐊᐅᓚᑦᓯᔨᐅᓕᖁᑉᓗᖏᑦ ᑕᒪᑐᒧᖓ.” 
 
ᕼᒪᓐᓇ ᐊᐅᓚᓂᖃᕐᓂᐊᕐᑐᖅ ᔪᓚᐃ 12, 2000  

